
Më datë 20 dhjetor 2012, në qytetin e 

Shkodrës u organizua Konferenca përm-

byllëse e projektit Menaxhimi i Integruar i 

Ekosistemit të Liqenit të Shkodrës. Në 

konferencë morën pjesë të gjithë aktorët 

lokal Shqiptar dhe Malazez që ndihmuan 

në zbatimin e projektit apo përfituan prej 

tij. Takimi u drejtua nga drejtuesi i pro-

jektit Z.Fatos Bundo.  
 

Z.Bino, zv Ministër i MMPAU përshëndeti 

konferencën dhe vlerësoi arritjet e pro-

jektit në fushën e mbrojtjes së mjedisit 

dhe të zhvillimit të qendrueshëm. Qeveria 

shqiptare angazhohet të vazhdojë punën 

për përfshirjen e liqenit të Shkodrës në 

Fondin e Trashëgimisë Natyrore të UNES-

COs. 
 

Z. Stankovic zv. Ministër i MZHQT thek-

soi bashkëpunimin e shkëlqyer mes dy 

vendeve si dhe theksoi se ky takim është 

mbyllja e një etape dhe shënon hapjen e 

një bashkëpunimi të ri për të ardhmen.  
 

Znj. Ljuca përshëndeti në emër të  

Bankës Botërore dhe ndërmjet rezultat-

eve dhe treguesve të realizuar të projek-

tit ajo përmendi krijimin e strukturave të 

përbashkëta që kanë ndërmarrë procese 

të përbashkëta për hartimin e një sërë 

strategjish dhe dokumentave të 

rëndësishëm dhe kanë marrë vendime 

për menaxhimin e resurseve natyrore. 

Ky projekt do të shërbejë si kataliza-

tor për investime të ardhshme për të 

parandaluar ndotjen e Liqenit dhe 

zhvillimin e qendrueshëm të zonës. 
 

Znj. Ademi Prefektja e Shkodrës 

theksoi si një vlerë shumë të 

rëndësishme të këtij projekti bash-

këpunimin me aktorët lokal që janë 

dhe përfituesit dhe zbatuesit konkret. 

Investimet e shumta të mbështetura 

në nevojën e komunitetit i kanë dhënë 

fuqi dhe ekzistencë të prekshme pro-

jektit. 

Pjesë e konferencës ishte dhe 

diskutimi në lidhje me propozimin për 

dhënien e statutit Park Natyror 

Ndërkufitar duke i dhënë më shumë 

kompetenca në menaxhim, inspektim 

dhe monitorim bordit dhe sekretariatit 

të Liqenit të Shkodrës. Megjithatë ky 

propozim do të vazhdojë të jetë pjesë 

e konsultimeve të gjera me aktorë të 

ndryshëm dhe në vitin 2013 MMPAU 

dhe MZHQT do të nënshkruajnë dhe 

marrëveshjen kuadër që do të rregul-

lojë menaxhimin e ardhshëm të liqenit 

të Shkodrës dhe ngritjen/forcimin e 

strukturave. 

Në përfundim të takimit u nënshkruan 

4 marrëveshje mirëkuptimi që pasojnë 

marrëveshjet e mëparshme të 

nënshkruara ndërmjet Ministrisë së 

Mjedisit, Pyjeve dhe Administrimit të 

Ujrave në Shqipëri dhe Ministrisë së 

planifikimit Hapësinor në Mal të Zi 

2008- 2010. 

Këto marrëveshje pasojnë mar-

rëveshjet e mëparshme të 

nënshkruara në 2008 ndërmjet 

Ministrisë së Mjedisit, Pyjeve dhe 

Administrimit të Ujrave në 

Shqipëri dhe Ministrisë së Turiz-

mit dhe Mjedisit në Mal të Zi për 

mbrojtjen dhe zhvillim e qen-

drueshëm të Liqenit të Shkodrës 

si dhe MoU së bashkëpunimit 

(2010) në fushën e mbrojtjes së 

mjedisit dhe Manaxhimit të Qen-

drueshëm të Burimeve Natyrore  

ndërmjet Ministrisë së Planifiki-

mit Hapësinor në Mal të Zi dhe 

Ministrisë së Mjedisit, Pyjeve dhe 

Administrimit të Ujrave në 

Shqipëri. 
 

1. Marrëveshje për financimin 

e Komisionit të Liqenit të 

Shkodrës, Sekretariatit dhe 

Grupeve të Punës të krijuara 

përgjatë projektit Menaxhimi 

i Integruar i Ekosistemit të 

Liqenit të Shkodrës.  

Kjo marrëveshje siguron financi-

min e nevojshëm për fuksionimin 

e qendrueshmërisë së Komisio-

nit, Sekretariatit dhe Grupeve të 

Punës duke nisur nga janari 

2013. Në përfundim të 2013 do 

të hartohet një marrëveshje e re 

financiare afatgjatë për këto 

struktura.  
 

2. Marrëveshje për përdorimin 

e Programit të Përbashkët të 

Monitorimit të Liqenit të 

Shkodrës dhe shkëmbimin e të 

dhënave.  

Kjo marrëveshje synon një moni-

torim të përbashkët të qendrue-

shëm. Programi i përbashkët i 

monitorimit do të shqyrtojë 

gjendjen e florës dhe faunës të 

liqenit në përputhje me legjisla-

cionin europian dhe marrëveshjet 

ndërkombëtare (Direktiva kuadër 

e Ujit, Direktiva e zogjve, Direk-

tiva e Habitatit, Konventa e Larm-

ishmërisë Biologjike, Konventa 

Ramsar, etj.)  

Në zbatimin e këtij programi do të 

përfshihen të gjitha institucionet 

shkencore dhe kërkimore për të 

zhvilluar monitorimin kimik perio-

dik dhe vjetor të liqenit të 

Shkodrës nëpërmjet analizave, 

metodologjisë dhe indikatorëve të 

njehsuara; për të shkëmbyer të 

dhënat mbi cilësinë e ujrave të 

liqenit dhe biodiversitetit dhe për 

të publikuar ato në raporte dhe 

faqe interneti kombëtare dhe 

ndërkombëtare.   
 

3. Marrëveshje për përdorimin 

e përbashkët të database-it të 

përbashkët të Liqenit të 

Shkodrës; 

Të dy palët do të hedhin të 

dhënat e përbashkëta në një faqe 

të përbashkët të IWLEARN 

(http://lss.iwlearn.org) deri 

në fund të 2015 dhe pas kësaj 

periudhe do të financohet 

mirëmbajtja dhe faqja me 

fondet e siguruara nga ko-

misioni. Komisioni I liqenit-

nëpërmjet sekretariatit do të 

përditësojë të dhënat dhe do 

të mirëmbajë atë me të dhëna 

nga institucionet kombëtare 

në Shqipëri dhe Mal të Zi dhe 

nga institucione të tjera kërki-

more e shkencore ndërkom-

bëtare.  
 

4. Marrëveshje për   

përdorimin e përbashkët të 

Modelit Hidrologjik të 

Basenit të Liqenit të 

Shkodrës  

Kjo marrëveshje është 

nënshkruar mes Insitutit të 

Sizmologjisë, Agjencisë së 

Mbrojtjes së Mjedisit nga Mali i 

Zi dhe Institutit të Gjeologjisë, 

Energjisë, Ujit dhe Mjedisit; 

Departamentit të GIS dhe 

arkivës elektornike të Minis-

trisë së Mjedisit Pyjeve dhe 

Administrimit të Ujrave nga 

Shqipëria.  

Modeli Parashikues Hidrologjik 

është një database elektronik i 

parametrave përkatës të 

basenit të liqenit të Shkodrës, 

një software i liçensuar për 

menaxhimin elektronik të të 

dhënave (modelim, ruajtje, 

kërkim) pajisjeve përkatëse 

dhe instruksioneve për për-

dorimin e tij.  

Nënshkrimi i 4 marrëveshjeve dypalëshe 

Përgjatë nëntorit 2012 Milieukontakt Shqipëri 

zhvilloi një sondazh publik me qytetarët e 

Shkodrës mbi perceptimin e tyre për projektin 

MIELSH dhe matjen e nivelit të informimit publik 

mbi zbatimin e projektit dhe efektivitetin e fu-

shatës së ndërgjegjësimit. Rreth 200 telefonata 

iu bënë abonentëve të ndryshëm në Adresarin 

Telefonik të Shkodrës. 

Në përgjithësi analiza e vrojtimit tregoi që pub-

liku është më shumë i informuar për aktivitetet 

dhe rezultatet e projektit, sidomos në ndërhyrjet 

e bëra nga projekti, dhe më pak të informuar 

mbi strukturat e përbashkëta. Qytetarët ishin të 

kënaqur me cilësinë e ujrave të liqenit, bimësinë 

dhe rezervën peshkore, por:  

- Peshkimi i paligjshëm është ende një dukuri që 

vazhdon sidomos gjatë natës, si dhe në periud-

hën e ndaluar. Ndaj më shumë vëmendje duhet 

t’u kushtohet zbatimit të ligjit dhe rritjes së ka-

paciteteve të renxhersave.  

- Ndërtimet në bregun e liqenit janë një problem 

serioz dhe më shumë ndërgjegjësim duhet bërë 

me aktivitete ku të përfshihen të rinjtë. Ndaj 

nevojitet një bashkëpunim më i mire midis 

Bashkisë dhe OSHC sidomos në organizimin e 

aktiviteteve ndërgjegjësuese dhe të pastrimit të 

liqenit duke ndihmuar njeri tjetrin në përfshirjen 

e një publiku të gjerë.  

70% e qytetarëve të intervistuar ishin të njohur 

me projektin MIELSH. Ndërmjet tyre 93% ishin 

të informuar nëpërmjet medias dhe vetëm 7% e 

kishin dëgjuar nga të afërmit dhe kolegët e punës.  

 

 

 

 

 

 

 

 

Krahasuar me sondazhin e zhvilluar në dhjetor 

2011 njohuritë në lidhje me strukturat e insti-

tucionet e përbashkëta që zbatojnë aktivitetet e 

projektit të liqenit kanë përmirësim.  

- 25% e qytetarëve të intervistuar ishin të njohur 

me strukturat e përbashkëta si Komisioni, sekre-

tariati dhe grupet e punës, por ende kishin pak 

njohuri mbi rolin e pozicionin e tyre, krahasuar 

me rreth 5% të qytetarëve të intervistuar në 

sondazhin e mëparshëm që kishin këtë informa-

cion (dhjetor 2011).  

- 39% janë të njohur me funksionet e Organizatës 

së menaxhimit të peshkut, rezultatet positive në 

sezonin e ndalimit të peshkimit të reflektuara 

me mungesat e peshkut në treg. Por ende duhet 

të bëhet shumë për të parandaluar rastet e 

peshkimit të paligjshëm.  

- 51% e qytetarëve janë të njohur me Departa-

mentin e Zonave të Mbrojtura dhe reinxhersat 

por shumica e tyre mendojnë që ka ende shumë 

punë për tu bërë për një mbrojtje më të mire të 

burimeve natyrore.  

Sondazh publik   

Qytetarët ishin po ashtu më të njohur me rezultatet e projektit, aktivitetet dhe ndërhyrjet e bëra dhe 

kjo shihet në përqindjen e lartë të përgjigjeve, ndërkohë që në dhjetor 2011 vetëm 5 ishin të njohur 

me ndërhyrjet e projektit:  

 - 87% dine për rehabilitimin e rrugës së Gjuhadolit dhe janë të kënaqur me të;  

- Përmirësimet e bëra me rehabilitimin e përrenjve të Shirokës  

- 90% e qytetarëve e dine sezonin e ndalimit dhe cilat janë përfitimet nga shumimi i peshkut  

- 20% e qytetarëve kanë dëgjuar për ditën e liqenit të Shkodrës por nuk e dinë datën e saktë të saj.  

- 78% e qytetarëve të intervistuar, kanë pare apo ndjekur aktivitetet e zhvilluara dhe panairet e bëra 

në kuadër të fushatës së ndërgjegjësimit. Ata mendojnë që aktivitetet dhe fushatat janë mjaft 

ndihmëse dhe rekomandojnë organizimin e tyre edhe në të ardhmen dhe për një periudhë më tv 

gjatë. Shumica e kishin vizituar panairin dhe pak prej tyre, si student apo mësues, kishin marrë 

pjesë në aktivitetet e pastrimit.  

- Në lidhje me përmirësimin e cilësisv së ujrave të liqenit të Shkodrës 41% e qytetarëve të pyetur 

mendojnë se ka përmirësim të cilësisë së ujrave dhe 15 mendojnë se rezerva peshkore është rritur, 

ndërsa 15 komentuan se bimësia përgjatë liqenit është rritur.  
 

Sondazhin e plotë mund ta gjeni në faqen : http://lss.iwlearn.org  



- Bashkia Shkodër është një nga përfituesit 

në projektin e Liqenit të Shkodrës. Investimet 

e bëra nga projekti përmbushnin kërkesat dhe 

nevojat e paraqitura nga Bashkia si psh Rik-

onstruksionin e rrugës së Gjuhadolit dhe Re-

habilitimin e dy përrenjve. Bashkia ka qenë 

një aktor aktiv në aktivitetet ndërgjegjësuese 

gjatë zhvillimit të projektit. Për më shumë 

studimet strategjike të prodhuara në kuadër 

të projektit kanë shërbyer dhe do të shërbe-

jnë si udhëzues për strategji të tjera. Bazuar 

në rezultatet e arritura shohim si shumë të 

rëndësishme gjetjen e mundësive të bash-

këpunimit për vazhdimin e punës së bërë. 

- Përfaqësuesit e DPSH theksuan se dy janë 

komponentët kryesorë të realizuar nga ana e 

projektit në bazë të nevojave të identifikuara 

nga institucioni i tyre: Programi i monitorimit 

dhe Plani  i menaxhimit.. Një vend të 

rëndësishëm përgjatë projektit ka zënë dhe 

mbështetja me pajisje e rangersave për zba-

timin dhe forcimin e ligjit. Një përfitim të 

madh DPSH ka patur nga pjesëmarrjaë në 

Grupet e punës dhe nga shkëmbimi i eksperi-

encave me palën malazeze mbi menaxhimin e 

Liqenit. Qëndrueshmëria e investimeve të 

bëra është e lidhur me zbatimin e dy do-

kumentave të mësipërm, me angazhimin e 

Më 20 shtator 

2012 misioni i  

Bankës Botërore 

organizoi në 

mjediset e 

MMPAU një 

tryezë të rrum-

bullakët me të 

gjithë përfituesit 

e projektit për të 

vlerësuar dhe 

konfirmuar përfundimin e rezultatet e aktiviteteve 

të projektit. Në diskutimet e tyre pjesëmarrësit 

prezantuan arritjet dhe ndikimin e projektit në 

punën e tyre. 

trupave rangers dhe mbrojtjen e zonave të mbro-

jtura.  Dhe këtu del shumë e domosdoshme kuali-

fikimi i mëtejshëm i Rangers në lidhje për përgjeg-

jësinë dhe rëndësinë që kanë për mbrojtjen e 

liqenit.  

- Z. Fatos Bundo, Drejtori i Biodiversitetit pranë 

MMPAU theksoi dy aspekte të rëndësishme për 

vazhdimin e punës së bërë: përcaktimin e finan-

cimit nga MMPAU dhe Bashkia Shkodër dhe zba-

timin e dokumentave të prodhuara nga projekti 

MIELSH.  

- Organizata e Menaxhimit të Peshkut ka patur 

përfitim dhe mbështetje shumë të madhe nga pro-

jekti me dokumenta, pajisje dhe me mjete për 

mbrojtjen e liqenit nga gjuetia e paligjshme. Në 

zbatim Urdhrit të Ministrit të Mjedisit, Pyjeve dhe 

Administrimit të Ujrave, Nr 348, dt 29.04.2011, 

“Për të krijuar mundësinë për grumbullimin e të 

gjithë peshkut në Qendrën e Parë të Ankandit që 

është Qendra e Peshkimit Shirokë; ku do të bëhet 

dhe shitja e tij konform standarteve higjieno-

sanitare” është filluar puna nga kjo organizatë me 

funksionimin e pikës së parë të ankandit të peshkut 

në Shqipëri. Ky ankand ka vendosur koordinimin e 

të gjitha strukturave lokale dhe njëkohësisht ka 

disiplinuar aktivitetin e peshkimit. Tashmë organi-

zata është duke ndarë eksperiencën e saj në 

menaxhimin e peshkimit nëpërmjet informacioneve 

të prezantuara në www.omp-al.com. 

- Drejtoria e peshkimit në MMPAU theksoi se 

projekti ka qenë një mbështetje shumë e mirë në 

fushën e peshkimit dhe OMP është identifikuar në 

proces si lider në menaxhimin dhe mbrojtjen e 

peshkimit. 

Takimi i përfituesve të projektit MIELSH 

Milieukontakt Albania prezanton eksperi-

encën e saj në monitorimin e projektit të 

liqenit si psh vëzhgimi i realizuar me qytetarët 

e Shkodrës që tregoi se qytetarët kanë njohje 

për zhvillimin e projektit dhe një ndjeshmëri 

të lartë për problematikën e liqenit. Ndërhyr-

jet e bëra në Gjuhadol, rehabilitimi i përren-

jve, sezoni i ndalimit të gjuestisë së peshkut 

dhe pëmirësimi i specieve gjatë periudhës së 

shumimit, janë aspekte që qytetarët identi-

fikojnë me projektin.   

Fushatat e ndërgjegjësimit, panairet dhe ak-

sionet konkrete kanë shërbyer për një infor-

mim më të gjerë të popullatës për projektin 

por njëkohësisht për rëndësinë e ruajtjes dhe 

mbrojtjes së liqenit. Funksionimi i strukturave 

të përbashkëta (GP e SLC) është shumë i 

rëndësishëm dhe shpresojmë se eksperiencat 

e mira nga Prespa e Ohri të shërbejnë si 

model dhe për  qëndrueshmërinë e tij. 

http://www.omp-al.com/


 

 

 

 

 

 

 

 

 

Ky publikim është përgatitur nga Milieukontakt Albania në kuadër të programit të konsulencës për monitorimin 

dhe vlerësimin e aktiviteteve të MIELSH. Milieukontakt Albania është aktive që në vitin 2000. Qëllimi afatgjat i saj 

është “të zhvillojë një lëvizje të qëndrueshme dhe demokratike të organizatave 

mjedisore. Kjo do të thotë një lëvizje që ka një dukshmëri të lartë në shoqëri, të jetë 

e aftë të rrisë ndërgjegjësimin e publikut dhe të kenë aftësinë të luajnë një rol të 

rëndësishëm në procesin e politikbërjes dhe vendimmarrjes, në nivel lokal, kombëtar 

dhe ndërkombëtar”   

Adresa: Rr: Xhorxhi Martini, Pall. Teuta Konstruktion; Shk.3/8, 

K.Postare:1700, Tiranë; Valbona.mazreku@milieukontakt.org, 

www.milieukontakt.org  

Në kuadër të projektit MIELSH janë përgatitur dokumente të ndryshme nga konsulent vendas dhe 

ndërkombëtar. Dokumentet janë prezantuar dhe shpërndarë institucioneve respektive dhe mund të 

gjenden në faqen e internetit të projektit http://lss.iwlearn.org/. Gjithashtu janë përgatitur dhe botur një 

sërë materialesh promovuese si:  
 

- Katalogu mbi atraksionet natyrore dhe kulturore të Liqenit të 

Shkodrës  
 

-Kalendari i 2013  
 

-Video mbi: 

 Bukuritë natyrore dhe atraksionet kulturore në Liqenin e 

Shkodrës 

 Mbrojtja e Liqenit të Shkodrës nga ndotësit 

 Peshkim i qëndrueshëm në Liqenin e Shkodrës  

 

Këto materiale promovuese janë prezantuar dhe shpërndarë publikisht 

dhe gjenden  edhe në  faqen e internetit të projektit http://

lss.iwlearn.org/. Informacione të tjera mund të gjeni në: 

 

www.infoshkodra.com 

www.facebook.com ( “Creative City Shkoder AL”)   

http://www.youtube.com/watch?v=XZJSMjeO9hI 

Materiale promovuese   

WORLD BANK  

Financuar nga: Zbatuar nga:  

 P rojekt i  Menaxhimi  i  Integruar i  Ekosistemit  te  L iqenit  të  Shkodrës  

 Bu let in i  nr .  4  

Faqe 5  

                                                       

 Ministria e Mjedisit, Pyjeve Ministria e Zhvillimit të  

dhe Administrimit te Ujërave            Qendrueshëm dhe Turizmit  

http://lss.iwlearn.org/
http://lss.iwlearn.org/
http://lss.iwlearn.org/
http://www.infoshkodra.com
http://www.youtube.com/watch?v=XZJSMjeO9hI

